Arolygiaeth Gofal

‘ Cymru
Care Inspectorate
Wales

Adroddiad Arolygu

Meithrinfa Little Angels

Tynrhos
Caradoc Road
Aberystwyth

SY23 2JZ

This report is also available in English

Mae'r adroddiad hwn hefyd ar gael yn Saesneg

Dyddiad Cwblhau'r Arolygiad

03/04/2023



Meithrinfa Little Angels

Y math o ofal a ddarperir Gofal Dydd Plant
Gofal Dydd Llawn

Person Cofrestredig Krishan Kawol

Lleoedd cofrestredig 57

laith y gwasanaeth Saesneg

Arolygiad blaenorol Arolygiaeth Gofal
Cymru 9 Hydref 2018

A yw hwn yn wasanaeth Dechrau’n Deg? | Ydy

A yw’r gwasanaeth hwn yn darparu’r Mae'r gwasanaeth hwn yn gweithio tuag at ddarparu
Cynnig Rhagweithiol ar gyfer y Gymraeg? | 'Cynnig Rhagweithiol' ar gyfer y Gymraeg ac mae'n
gwneud cryn ymdrech i hyrwyddo'r defnydd o'r Gymraeg
a diwylliant Cymru.

Llywodraeth Cymru © Hawlfraint y Goron 2023.

Cewch ddefnyddio ac ailddefnyddio’r wybodaeth sydd yn y cyhoeddiad hwn (ac eithrio'r logos) yn ddi-
dal, mewn unrhyw fformat neu gyfrwng, o dan delerau’r Drwydded Llywodraeth Agored. Gallwch weld y
Drwydded Llywodraeth Agored ar wefan yr Archifau Gwladol, neu gallwch ysgrifennu at The
Information Policy Team, The National Archives, Kew, London, TW9 4DU, neu anfon e-bost i:

psi@nationalarchives.gsi.gov.uk
Rhain i rhi atnnvnhvrehin ein deininvdd vn fanwl covwir a nheidin 3°i ddefnvddin mawn rvi-dactiin



mailto:psi@nationalarchives.gsi.gov.uk

Llesiant Rhagorol
Gofal a Datblygiad Da
Yr Amgylchedd Da
Arweinyddiaeth a Rheolaeth Rhagorol

| gael rhagor o wybodaeth am raddau, gweler diwedd yr adroddiad hwn

Crynodeb

Caiff y plant eu gwerthfawrogi'n fawr a chant eu cymell a'u hannog yn gyson i siarad a
mynegi eu hunain. Maent yn ffynnu ac yn teimlo’'n hapus ac yn ddiogel iawn yn y lleoliad.
Mae'r plant yn wydn. Maent yn cydweithredu, yn cymryd eu tro ac yn rhannu a'r plant arall.
Mae'r plant yn ddysgwyr gweithgar a chwilfrydig, ac maent yn cymryd rhan mewn
gweithgareddau pwrpasol sy'n seiliedig ar chwarae.

Mae'r staff gofal yn deall y polisiau a'r gweithdrefnau ac yn eu rhoi ar waith er mwyn cadw'r
plant yn ddiogel. Maent yn meddu ar lefel uchel o gymwysterau ac yn garedig tuag at y plant,
gan ryngweithio'n gadarnhaol & nhw er mwyn sicrhau eu bod yn teimlo'n hapus ac yn teimlo
eu bod yn cael eu gwerthfawrogi. Mae'r staff gofal yn diwallu anghenion y plant yn llawn.

Caiff y plant ofal mewn amgylchedd diogel a glan. Mae'r staff gofal wedi nodi unrhyw risgiau
diangen i'r plant ac wedi eu dileu cyhyd ag y bo'n bosibl. Mae digon o le a chyfleusterau i'r
plant chwarae a dysgu. Mae'r amgylchedd yn hybu annibyniaeth y plant. Caiff ei gynnal a'i
gadw'n dda, ac mae wedi'i addurno'n dda.

Mae'r bobl sy'n rhedeg y lleoliad yn cydymffurfio a'r holl reoliadau ac yn rhagori ar y Safonau
Gofynnol Cenedlaethol. Mae ganddynt ddatganiad o ddiben clir sy'n rhoi darlun cywir o'r
lleoliad. Mae'r bobl sy'n rhedeg y lleoliad yn mynd ati i gefnogi a herio pawb i wneud eu gorau
ac yn gosod disgwyliadau uchel. Mae'r lleoliad yn gweithio tuag at ddarparu’r ‘Cynnig
Rhagweithiol’ ar gyfer y Gymraeg.



Llesiant Rhagorol

Mae'r plant wedi setlo ac yn ymdopi'n dda wrth gael eu gwahanu. Maent wedi meithrin
cysylltiadau emosiynol cadarn iawn &'i gilydd a gyda'r staff gofal. Mae hyn yn sicrhau gofal
cyson hynod effeithiol sy'n datblygu eu hyder. Maent yn gwneud ffrindiau da iawn ac yn
barod i fynegi eu teimladau, gan gynnwys eu hoff bethau a'u cas bethau. Er enghraifft,
maent yn son am fwyd ac am beth yr hoffent ei chwarae nesaf. Mae gan y plant weithiwr
allweddol ac maent yn siarad ag aelodau eraill o'r staff yn hyderus os bydd angen.

Mae'r plant yn rheoli eu hymddygiad, yn cydweithredu, yn cymryd eu tro ac yn rhannu
adnoddau. Mae bron pob un o'r plant yn hapus wrth chwarae ac yn sensitif iawn tuag at
deimladau eraill. Mae gan y plant ymdeimlad da o dda a drwg ac mae'r staff gofal yn
atgyfnerthu hyn yn gyson. Mae'r plant hyn yn hunanddisgybledig ac yn gallu cydymffurfio a
rheolau. Er enghraifft, caiff plant sy'n gorgynhyrfu eu hatgoffa o'r disgwyliadau wrth gymryd
rhan mewn gweithgareddau.

Gall y plant wneud dewisiadau a phenderfyniadau priodol ar gyfer eu hoedran, gan
gynnwys gallu dewis eu gweithgareddau a beth i'w ddefnyddio i gwblhau'r gweithgareddau
hynny. Ym mhob rhan o'r lleoliad, mae'r staff gofal yn gwrando ar y plant. Er enghraifft,
roedd diagram pry cop wedi cael ei arddangos a syniadau'r plant wedi'u nodi arno.

Mae'r plant yn ddysgwyr gweithredol a chwilfrydig iawn ac yn cymryd rhan lawn mewn
amrywiaeth o weithgareddau am gyfnod priodol o0 amser yn unol &'u hoedran. Er enghraifft,
cymerodd y plant amser i lenwi wyau plastig ag eitemau bach gan ddefnyddio llwyau o
wahanol feintiau. Mae'r plant yn awyddus i rannu profiadau &'r oedolion, sy'n ymateb mewn
ffordd gadarnhaol. Er enghraifft, mae'r plant yn defnyddio'r dorch Pasg fel ffram lluniau a
chawsant eu llongyfarch am gael syniad newydd. Mae'r plant yn mwynhau gweithgareddau
trefnus o ansawdd uchel yn fawr. Mae'r plant hefyd yn gwneud defnydd rhagorol o'r
cyfleoedd i gymryd rhan mewn gweithgareddau yn yr awyr agored.

Mae bron pob un o'r plant yn hyderus iawn, yn annibynnol ac yn gwneud ei benderfyniadau
ei hun o ran pa weithgaredd i ymgymryd ag ef. Er enghraifft, caiff y plant eu hannog i ddod
o hyd i'w hesgidiau a'u cotiau eu hunain ac i wisgo eu hunain. Caiff pob plentyn ei annog i
roi cynnig ar bethau ac i Iwyddo. Mae cymhelliant y plant yn uchel ac maent yn hyderus
iawn, hyd yn oed yng nghwmni oedolion newydd.

Caiff y plant bob cyfle i ddatblygu'n emosiynol ac yn gorfforol drwy ddefnyddio'r ardaloedd
dan do a'r ardaloedd awyr agored. Yn gymdeithasol, cant eu hannog i gydweithio ar
dasgau, gan gynnwys clirio a thacluso. Rhoddir cyfleoedd i'r plant fod yn greadigol yn yr
ardaloedd dan do drwy weithgareddau celf ac yn yr ardaloedd awyr agored gan ddefnyddio
dwr a brwsh ar fwrdd du. Maent yn datblygu eu iaith a'u gwybodaeth wrth i'r staff gofal eu
holi a modelu iaith mewn ffordd hynod effeithiol.



Gofal a Datblygiad Da

Mae'r staff gofal yn meddu ar ddealltwriaeth lawn o'r polisiau a'r gweithdrefnau ar gyfer
hybu ffyrdd iach o fyw a diogelwch personol ac yn eu rhoi ar waith yn gyson. Maent yn
awgrymu newidiadau'n hyderus ac yn asesu risgiau pan fyddant yn credu bod angen
gwneud hynny. Maent yn dilyn arferion glanhau ac arferion golchi dwylo yn drylwyr ac yn
rheolaidd, gan annog y plant neu eu helpu i wneud yr un peth. Mae'r staff gofal yn atgoffa'r
plant i roi eu llaw dros eu cegau wrth besychu neu disian, ac yn symud teganau ar lawr yr
ystafell chwarae a all achosi perygl o faglu yn brydlon. Gwnaeth y staff gofal olchi a sychu
dwylo'r holl fabanod gan ddefnyddio cadachau unigol cyn cinio. Mae hyfforddiant amddiffyn
plant a chymorth cyntaf y staff gofal yn gyfredol. Yn ystod ein trafodaethau, esboniodd y
staff gofal wrthym y gweithdrefnau i'w dilyn pe byddai ganddynt unrhyw bryderon am
unrhyw un o'r plant. Maent yn cofnodi gwybodaeth berthnasol am ddamweiniau,
digwyddiadau a meddyginiaeth ac yn rhannu'r wybodaeth hon a'r rhieni a'r gofalwyr.

Mae gan y staff gofal ddealltwriaeth a gwybodaeth berthnasol am ddatblygiad plant, a'i
effaith ar ymddygiad plant. Mae staff profiadol a chymwys yn gofalu'n effeithiol am y plant
ac yn diwallu eu hanghenion unigol. Maent yn rhoi strategaethau rheoli ymddygiad
cadarnhaol ar waith yn gyson, er mwyn i'r plant fod yn ymwybodol o'r disgwyliadau. Maent
yn defnyddio canmoliaeth i atgyfnerthu ymddygiad da a dulliau tynnu sylw i atal ymddygiad
annymunol. Er enghraifft, mae'r staff gofal yn ymyrryd yn briodol ac yn ddigynnwrf pan fo'r
plant yn anghytuno a'i gilydd. Mae'r staff gofal yn annog y plant i rannu adnoddau. Maent yn
gynnes ac yn gyfeillgar, ac yn fodelau rol cadarnhaol i'r plant. Mae'r staff gofal yn chwarae
ochr yn ochr a&'r plant ac yn eu hannog i ryngweithio mewn ffordd gadarnhaol.

Mae'r staff gofal yn gwrando ar safbwyntiau'r plant ac yn eu parchu. Clywsom ryngweithio
rhwng y staff gofal a'r plant a oedd yn dangos caredigrwydd a chynhesrwydd. Mae'r staff
gofal yn gwrando'n astud ar anghenion y plant ac yn datblygu dealltwriaeth y plant drwy
gwestiynu priodol. Mae'r staff gofal yn meddu ar ddealltwriaeth a gwybodaeth dda am
anghenion datblygiadol y plant. Maent yn cytuno ar thema ac yn cynllunio gweithgareddau
sy'n addas ar gyfer oedran a cham datblygiad y plant. Maent yn asesu cynnydd y plant a
defnyddir eu canfyddiadau wrth lunio'r cynlluniau gweithgareddau. Fodd bynnag, nid yw'r
staff gofal bob amser yn gofyn am syniadau gan y plant cyn cwblhau'r broses o gynllunio
gweithgareddau.

Mae'r staff gofal yn ystyried dymuniadau ac anghenion plant unigol mewn ffordd sensitif.
Mae'r staff gofal yn y gwasanaeth yn adnabod y plant yn dda. Maent yn gwbl ymwybodol o
alergeddau'r plant, ac mae rhestr o anghenion, alergeddau a gofynion deietegol y plant
unigol i'w gweld yn ardaloedd y gegin. Maent yn ymwybodol o hoff bethau a chas bethau'r



plant. Dywed y staff gofal wrthym eu bod yn falch bod yn rhan o'r tim. Mae'r rheolwyr yn
diolch iddynt am eu gwaith ac maent yn teimlo eu bod yn cael eu gwerthfawrogi ganddynt.

Yr Amgylchedd Da

Mae'r amgylchedd yn ddiogel ac mewn cyflwr da y tu mewn a'r tu allan. Mae mesurau
diogelwch trylwyr yn sicrhau bod y trefniadau mynediad i mewn ac allan o'r lleoliad yn
ddiogel. Mae'r plant yn ddiogel gan na all unrhyw un ddod i mewn i'r lleoliad na'i adael heb i
aelod o staff gofal y feithrinfa ganiatau iddo wneud hynny. Mae'r bobl sy'n rhedeg vy lleoliad
yn sicrhau bod arferion glanhau trylwyr ar waith er mwyn cynnal arferion hylendid a dulliau
rheoli heintiau da. Mae polisiau newydd a diwygiedig ar waith er mwyn lleihau lledaeniad
heintiau, oherwydd COVID-19.

Mae'r safle yn gynnes ac yn groesawgar ac mae wedi'i addurno a gwaith y plant. Mae'r staff
gofal yn trefnu arferion glanhau rheolaidd sy'n adlewyrchu arferion hylendid da. Mae eu
harferion rheoli heintiau da yn lleihau unrhyw risg i iechyd a diogelwch y plant. Gwelsom
gegin a oedd mewn cyflwr da, ac wedi'i threfnu er mwyn storio a pharatoi bwyd mewn modd
diogel a hylan. Mae'r bobl sy'n rhedeg y lleoliad yn nodi'r risgiau i ddiogelwch y plant yn dda
iawn ac yn eu lleihau. Maent yn cynnal gwiriadau cynnal a chadw trylwyr ac yn sicrhau bod
yr eiddo a'r cyfarpar mewn cyflwr da er mwyn gwneud yn siwr eu bod yn ddiogel ac yn
addas i'r plant. Cynhelir ymarferion tan yn rheolaidd, a chaiff manylion yr ymarferion hyn eu
cofnodi a'u ffeilio'n ddiogel.

Mae'r bobl sy'n rhedeg y lleoliad yn sicrhau bod digon o le chwarae dan do ar gael i'r plant
symud o amgylch yn hwylus. Mae nifer o ystafelloedd chwarae lle mae'r plant yn chwarae
yn eu grwpiau oedran. Mae'r ardaloedd hyn yn cynnwys cyfarpar synhwyraidd a chyfleoedd
ar gyfer cyfnodau tawel neu weithgareddau chwarae rél i grwpiau bach. Defnyddir yr ardal
chwarae yn yr awyr agored mor aml & phosibl, ond oherwydd natur rhai o'r ystafelloedd
chwarae, ni roddir dewis rhydd i'r plant ddefnyddio'r amgylchedd awyr agored. Mae nifer o
adnoddau i'r plant chwarae & nhw, gan gynnwys teganau adeiladu, cyfarpar dringo,
deunyddiau chwarae rél ac ardal i chwarae ar deganau reidio.

Mae'r bobl sy'n rhedeg y gwasanaeth yn trefnu'r amgylchedd yn dda er mwyn iddo gynnig
amrywiaeth dda o gyfleoedd chwarae sy'n addas i oedran y plant sy'n cael gofal. Gwelsom
gyfarpar a theganau sy'n briodol i oedran y plant, sy'n cael eu storio ar lefel addas, fel y gall
y plant gael gafael arnynt yn hawdd. Mae'r plant yn eistedd ar gadeiriau wrth fyrddau ar
lefel sy'n addas iddynt, ac mae'r babanod yn eistedd mewn cadeiriau uchel i fwyta eu cinio
a'u byrbrydau. Mae'r bobl sy'n rhedeg vy lleoliad yn darparu adnoddau da i ennyn
chwilfrydedd y plant am y gymdeithas ehangach, gan hybu cydraddoldeb a dysgu am



ymwybyddiaeth ddiwylliannol. Esboniodd y bobl sy'n rhedeg y lleoliad wrthym fod y plant yn
mwynhau dathlu diwylliannau drwy ddysgu am wyliau. Dywedwyd wrthym fod llawer o
lyfrau a straeon ganddynt sy'n dangos modelau rél cadarnhaol. Mae'r bobl sy'n rhedeg y
lleoliad yn gwneud yn siwr bod amrywiaeth eang o deganau a chyfarpar priodol o ansawdd
da ar gael i'r plant. Gwelsom y plant yn mwynhau chwarae & doliau, blociau, cerbydau,
ciwbiau cyfrif, anifeiliaid, garej ac ardal chwarae rdl a theganau rhyngweithiol.

Arweinyddiaeth a Rheolaeth Rhagorol

Mae gan y bobl sy'n rhedeg y lleoliad weledigaeth eithriadol ac maent yn cyfleu'r
weledigaeth honno'n effeithiol i'w staff gofal gan greu ethos cadarnhaol iawn. Maent yn
arwain mewn ffordd sy'n sicrhau bod y lleoliad yn cyrraedd safonau uchel iawn ac yn
darparu gofal a chynnig cyfleoedd datblygu o ansawdd i'r plant a'r staff gofal. Mae'r holl
ddogfennau a chofnodion sydd eu hangen i redeg y lleoliad ar waith ganddynt, ac maent yn
eu hadolygu a'u diweddaru'n rheolaidd. Mae'r ddogfennaeth yn drylwyr ac yn gynhwysfawr.
Mae'r bobl sy'n rhedeg y lleoliad yn ymrwymedig i weithio tuag at ddarparu'r Cynnig
Rhagweithiol. Roedd arddangosiadau ac arwyddion Cymraeg i'w gweld ym mhob rhan o'r
lleoliad. Caiff diwylliant ac amrywiaeth Gymreig eu hannog drwy nifer o ddathliadau o
wyliau a digwyddiadau gan gynnwys Dydd Gwyl Dewi a Diwrnod Santes Dwynwen. Fodd
bynnag, ni chlywsom y Gymraeg yn cael ei defnyddio'n gyson mewn sgyrsiau rhwng y staff
gofal a'r plant ym mhob rhan o'r lleoliad.

Mae'r bobl sy'n rhedeg y lleoliad yn myfyrio ar y gwasanaeth a'u hymarfer ac yn eu
gwerthuso'n gyson. Maent yn hawdd mynd atynt ac yn barod i ystyried syniadau ar gyfer
gwella. Mae'r bobl sy'n rhedeg y lleoliad yn cynnal adolygiad o ansawdd y gofal bob
blwyddyn sy'n ystyried safbwyntiau'r rhieni, y plant a'r staff gofal. Maent yn defnyddio'r
broses hon i nodi meysydd yr hoffent adeiladu arnynt neu eu datblygu ymhellach. Mae'r
hunanwerthusiad a'r cynllun gweithredol yn bwrpasol ac yn cynnig adnodd ar gyfer creu
cynllun gweithredu ar gyfer y flwyddyn i ddod. Maent yn ystyried unrhyw faterion a gaiff eu
codi, yn eu cofnodi ac yn ymateb iddynt yn briodol. Mae'r bobl sy'n rhedeg y lleoliad wedi
cael grant yn ddiweddar, a gaiff ei wario'n briodol i ddatblygu amgylchedd y lleoliad, gan
gynnwys ystafell ddosbarth yn yr awyr agored, canopi newydd, drysau newydd a phaneli
solar.

Mae'r bobl sy'n rhedeg y lleoliad yn cefnogi'r staff gofal yn dda iawn. Maent yn cynnal
cyfarfodydd goruchwylio ac arfarnu rheolaidd ac yn cynllunio ar gyfer datblygiad y staff.
Maent yn cynnal cyfarfodydd staff rheolaidd er mwyn cyfnewid gwybodaeth a syniadau.
Mae nifer fawr o'r staff gofal wedi bod yn gweithio yn y lleoliad ers sawl blwyddyn. Mae hyn
yn cynnig cysondeb staffio i'r plant a gall y staff gofal ddatblygu yn y lleoliad. Mae'r staff
gofal yn brofiadol iawn. Dywedodd pob aelod o'r staff gofal y gwnaethom siarad & nhw eu
bod yn hapus iawn yn gweithio yn y lleoliad a'u bod yn teimlo eu bod yn cael eu cefnogi'n



dda iawn gan y rheolwyr, sy'n hawdd mynd atynt. Mae'r bobl sy'n rhedeg y lleoliad yn dilyn
gweithdrefnau recriwtio cadarn.

Mae gan y bobl sy'n rhedeg y lleoliad bartneriaethau rhagorol a'r rhieni. Mae'r rhieni yn cael
y wybodaeth ddiweddaraf am gynnydd eu plant ar lafar, drwy deithiau dysgu'r plant,
negeseuon e-bost a thaflenni cynnydd dyddiol. Mae hyn yn eu galluogi nhw a'r staff gofal i
gyfathrebu'n hawdd a'r rhieni o ddydd i ddydd ac i'w hysbysu'n rheolaidd am yr hyn y mae
eu plentyn wedi bod yn ei wneud. Mae'r trefniadau ar gyfer gweithio mewn partneriaeth a'r
rhieni yn effeithiol iawn.



Crynodeb o'r Achos o Ddiffyg Cydymffurfio

Statws Ystyr pob un
Newydd Nodwyd yr achos hwn o ddiffyg cydymffurfio yn yr arolygiad hwn.
Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd
i'w chyflawni. Mae'r dyddiad targed ar gyfer cydymffurfio yn y dyfodol a
chaiff ei brofi yn ystod yr arolygiad nesaf.
Heb Gyflawni | Profwyd cydymffurfiaeth yn ystod yr arolygiad hwn ond ni Iwyddwyd i'w
chyflawni.
Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w

chyflawni.

Rydym yn ymateb i achosion o ddiffyg cydymffurfio & rheoliadau pan gaiff canlyniadau
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu a

Blaenoriaeth.

Rhaid i'r darparwr gymryd camau ar unwaith i ymdrin & hyn a gwneud gwelliannau. Os bydd

darparwyr yn methu & chymryd camau gweithredu & blaenoriaeth erbyn y dyddiad targed,
gallwn uwchgyfeirio'r mater at Banel Gwella a Gorfodi.

Hysbysiad(au) Gweithredu a Blaenoriaeth

Rheoliad

Crynodeb

Statws

Dd/G

Ni nodwyd unrhyw achosion o ddiffyg cydymffurfio o'r
math hwn yn yr arolygiad hwn

Dd/G

Lle byddwn yn canfod achosion o ddiffyg cydymffurfio & rheoliadau ond na chaiff unrhyw
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn
tynnu sylw atynt fel Meysydd i'w Gwella.

Byddwn yn disgwyl i'r darparwr gymryd camau i unioni'r achos a byddwn yn ei ystyried eto
yn yr arolygiad nesaf. Lle bydd y darparwr wedi methu & gwneud y gwelliannau

angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu a

Blaenoriaeth.




Maes i'w Wella/Meysydd i'w Gwella

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio Dd/G
o'r math hwn yn yr arolygiad hwn

Lle byddwn yn canfod nad yw'r darparwr yn cyrraedd y Safonau Gofynnol Cenedlaethol ar
gyfer Gofal Plant Rheoleiddiedig ond nad oes unrhyw risg uniongyrchol na sylweddol i'r
bobl sy'n defnyddio'r gwasanaeth, rydym yn tynnu sylw at yr enghreifftiau hyn fel
Argymbhellion i Gyrraedd y Safonau Gofynnol Cenedlaethol.

Rydym yn disgwyl i'r darparwr weithredu i ymdrin &'r rhain, a byddwn yn eu hystyried yn yr
arolygiad nesaf.

Safonau Gofynnol Cenedlaethol

Safon Argymhelliad/argymhellion

Safon 7 - Cyfleoedd | Cynnwys y plant wrth wneud penderfyniadau, gwerthuso a

i chwarae a dysgu chynllunio gweithgareddau.

Safon 4 - Diwallu Sicrhau cysondeb o ran y ddarpariaeth Gymraeg er mwyn bodloni
anghenion unigol dewisiadau iaith cartref y plant yn llawn.




Graddau

Ystyr y graddau

Rhagorol

Gwasanaethau sy'n ymrwymedig i welliant parhaus ac sydd a llawer
o gryfderau, gan gynnwys enghreifftiau arwyddocaol o ymarfer ac
arloesi sy'n arwain y sector. Mae'r gwasanaethau hyn yn darparu
gofal a chymorth o ansawdd uchel a gallant ddangos eu bod yn
gwneud cyfraniad cadarn tuag at wella llesiant plant.

Da

Gwasanaethau sydd a chryfderau a heb unrhyw feysydd pwysig
sydd angen eu gwella'n sylweddol. Maent yn rhagori ar y gofynion
sylfaenol yn gyson, gan sicrhau canlyniadau cadarnhaol i blant a
hybu eu llesiant yn rhagweithiol.

Digonol

Gwasanaethau lle mae mwy o gryfderau na meysydd i'w gwella.
Maent yn ddiogel ac yn bodloni'r gofynion sylfaenol ond mae angen
gwelliannau er mwyn hyrwyddo llesiant a gwella canlyniadau i blant.

Gwael

Gwasanaethau lle mae mwy o feysydd pwysig i'w gwella na
chryfderau ac mae enghreifftiau arwyddocaol o ddiffyg cydymffurfio
sy'n effeithio'n negyddol ar lesiant plant. Lle bydd gwasanaethau yn
wael, byddwn yn cymryd camau gorfodi ac yn cyhoeddi hysbysiad
diffyg cydymffurfio.

Dyddiad Cyhoeddi 28/06/2023




